
ВОВЕД 

“Одржливоста не е само усвојување на најновите енергетско ефикасни технологии или свртување кон 

обновливи извори на енергија. Одржливоста е одговорност на секој поединец, секој ден. Станува збор 

за промена на нашето однесување и начин на размислување за да се намали потрошувачката на 

енергија и вода, а со тоа да се помогне во контролата на емисиите и нивото на загадување.” 

Joe Kaeser 

Секторот индустрија може да се анализира од два различни аспекти. Од една страна, таа има многу 

важна улога во развојот на економијата, преку нејзината додадена вредност во Бруто домашниот 

производ (БДП) и бројот на вработени. Од друга страна, индустријата е еден од најголемите потрошувачи 

на енергија, а со тоа и еден од секторите со најголеми емисии на стакленички гасови (GHG), но и на 

емисии на гасови и честички со негативно влијание врз квалитетот на амбиенталниот воздух. Воедно, 

имплементирањето на мерките за зголемување на енергетската ефикасност и ублажување на 

климатските промени укажуваат на тоа дека тие полесно можат да се спроведат во секторите 

домаќинства и комерцијален сектор отколку во секторите транспорт и индустрија. Ова особено е случај 

со земјите во развој. Тешкото спроведување на мерките во секторот индустрија е резултат на 

распространетото размислување дека енергетската ефикасност во индустријата е поврзана само со 

процесот на производство, кој е проследен со големи инвестиции и ризици, при што се заборава на 

големиот потенцијал за намалување на потрошувачката на енергија која не е директно поврзана со 

самиот процес. Со други зборови, се заборава дека постојат „меки мерки“ за кои не се потребни 

вложувања или се потребни многу мали инвестиции, а кои имаат голем потенцијал за намалување на 

потрошувачката на енергија. 

Емисиите на стакленички гасови коишто се директно поврзани со Индустријата, според IPCC 

методологијата, се репортираат во три сектори: 

o Енергетика (категорија Производни индустрии и градежништво), каде се репортираат 

емисиите кои се резултат на користењето на енергенти во Индустријата, 

o Индустриски процеси и користење на производи (Industry processes and product use - IPPU), 

каде се репортираат емисиите поврзани со самите процеси во Индустријата,  

o Отпад (категорија Индустриски отпад и Третман и испуштање на отпадни води од 

индустријата), каде се репортираат емисиите од отпадот од Индустријата. 

Во светски рамки1, секторот индустрија учествува со околу 20% во вкупните GHG емисии, а во Македонија 

овој процент изнесува околу 17% во 2016 година. Најголем дел од GHG емисиите од Индустријата се од 

согорување на горива, кои во Македонија учествуваат со околу 10% во вкупните GHG емисии. Во светот, 

индустријата е одговорна за околу 29% од финалната потрошувачка на енергија и 23% од 

вработувањата. На ниво на Европска Унија (ЕУ), процентот на учество на индустријата во финалната 

потрошувачка на енергија е 22%, што е потполно исто како и во Македонија во 2018 година. Според 

студијата на IFC2, во која се оценети можности за намалување на потрошувачката на енергија во 

 
1      https://www.epa.gov/ghgemissions/global-greenhouse-gas-emissions-data 
2 https://ec.europa.eu/energy/sites/ener/files/documents/151201%20DG%20ENER%20Industrial%20EE%20study%20-
%20final%20report_clean_stc.pdf  

https://www.brainyquote.com/authors/joe-kaeser-quotes
https://www.epa.gov/ghgemissions/global-greenhouse-gas-emissions-data
https://ec.europa.eu/energy/sites/ener/files/documents/151201%20DG%20ENER%20Industrial%20EE%20study%20-%20final%20report_clean_stc.pdf
https://ec.europa.eu/energy/sites/ener/files/documents/151201%20DG%20ENER%20Industrial%20EE%20study%20-%20final%20report_clean_stc.pdf

индустријата и се рангирани според периодот на поврат на инвестицијата, се покажува дека техничкиот 

потенцијал за намалување на потрошувачката на енергија зависи од типот на индустрија и се движи во 

границите од 20%-30%. 

Според методологијата на EUROSTAT, која ја имплементира и Државниот завод за статистика (ДЗС), под 

Индустрија влегуваат следните сектори (според Националната класификација на дејности – НКД): 

o Рударство и вадење камен 

o Преработувачка индустрија и 

o Градежништво 

Во понатамошниот текст, употребата на терминот „Индустрија“ во оваа студија соодветствува на овие 

три сектори.  

Намалувањето на потрошувачката на енергија во Индустријата, воведувањето на обновливи извори на 

енергија, можноста за искористување на индустријата за управување со потрошувачката (demand 

response), подобреното управување со отпадот придонесуваат во остварување на целите зацртани по 

однос на петте димензии дефинирани од страна на Европската енергетска унија како и во Стратегијата 

за развој на енергетиката во Македонија до 2040 година: 

o Енергетска ефикасност,  

o Намалување на емисиите на стакленички гасови 

o Подобрување на енергетската сигурност 

o Подобрување на внатрешниот пазар 

o Зголемување на конкуренцијата и истражување 

ЦЕЛ НА СТУДИЈАТА 

Имајќи предвид дека Индустријата во Македонија во континуитет го зголемува своето учество во БДП 

(21% во 2017) и фактот дека во неа работат 30% од вработените во Македонија, а од друга страна во 

финалната потрошувачка на енергија учествува со околу 22% во 2018 година и околу 17% во GHG 

емисиите во 2016 година, една од главните цели на оваа студијата е да се овозможи раст на индустриско 

производство при намалена потрошувачка на енергија, со што ќе се овозможи намалување и на GHG и 

локалните емисии од овој сектор.  Останати цели во оваа студија се: 

• да се направи преглед на индустријата во Македонија и нејзината улога во економијата, 

потрошувачката на енергија и емисиите на стакленички гасови (ова е прва студија која ги интегрира 

сите аспекти) 

• да се предложат подетални мерки за ублажување на климатските промени 

• да се одреди потенцијалот на секоја поединечна мерка како и потенцијалот за ублажување на 

климатските промени при имплементацијата на сите мерки заедно.  

ИНДУСТРИЈАТА ВО МАКЕДОНИЈА НИЗ БРОЈКИ 

“Податоците не се информација, информацијата не е знаење, знаењето не е разбирање, разбирањето 
не е мудрост” 

Clifford Stoll 

Секторите во Македонија, во согласност со методологијата на EUROSTAT, која е имплементирана од 

страна на ДЗС се поделени на оддели според националната класификација на дејности (НКД Ревизија 

2). Според оваа класификација секторите Рударство и вадење на камен, Преработувачка индустрија и 

Градежништво имаат 3, 24 и 3 оддели соодветно (Табела 1).  

Табела 1. Поделба на сектори и оддели според НКД Ревизија 2 

Б РУДАРСТВО И ВАДЕЊЕ НА КАМЕН 

07 Вадење на руди на метал 

08 Вадење на други руди и камен 

09 Помошни услужни дејности во рударството 

В ПРЕРАБОТУВАЧКА ИНДУСТРИЈА 

10 Производство на прехранбени производи 

11 Производство на пијалаци 

12 Производство на тутунски производи 

13 Производство на текстил 

14 Производство на облека 

15 Производство на кожа и слични производи од кожа 

16 Преработка на дрво и производи од дрво и плута, освен мебел, производство на предмети од слама и плетарски материјал  

17 Производство на хартија и производи од хартија  

18 Печатење и репродукција на снимени медиуми (записи)  

19 Производство на кокс и рафинирани нафтени производи  

20 Производство на хемикалии и хемиски производи  

21 Производство на основни фармацевтски производи и фармацевтски препарати  

22 Производство на производи од гума и производи од пластични маси 

23 Производство на други неметални минерални производи  

24 Производство на метали 

25 Производство на фабрикувани метални производи, освен машини и опрема  

26 Производство на компјутерски, електронски и оптички производи  

27 Производство на електрична опрема 

28 Производство на машини и уреди, неспомнати на друго место 

29 Производство на моторни возила, приколки и полуприколки  

30 Производство на останата опрема за транспорт  

31 Производство на мебел 

32 Останата производствена индустрија 

33 Поправка и инсталирање на машини и опрема 

Ѓ ГРАДЕЖНИШТВО 

41 Изградба на згради 

42 Нискоградба 

43 Специјализирани градежни дејности  

Од друга страна, според енергетскиот биланс, потрошувачката во Индустријата е поделена во десет 

индустриски гранки и секоја индустриска гранка вклучува еден или повеќе оддели од НКД (Табела 2). Со 

цел конзистентно презентирање на податоците од различни извори од Индустријата, во оваа студија е 

применета поделбата согласно енергетскиот биланс. Направена е само една промена и тоа Обоената 

индустрија е споена со Индустријата за железо и челик, затоа што за одредени податоци нема детална 

поделба по под оддели, а и во Обоената индустрија и во Индустријата за железо и челик е вклучен 

одделот 24 од НКД.          

 Табела 2. Поделба на индустријата според енергетскиот биланс 

Индустриски гранки НКД 

Индустрија за железо и челик  24.1, 24.2, 24.3, 24.51, 24.52  

Хемиска индустрија 20, 21 

Обоена металургија  24.4, 24.53, 24.54 

Индустрија за градежен материјал, стакло и керамика  23 

Индустрија за експлоатација на руди:  07, 08, 09.9 

Прехранбена индустрија, пијалаци и тутун:  10, 11, 12 

Индустрија за хартија и печатење:  17, 18 

Текстилна индустрија и кожарство:  13, 14, 15 

Инженерство и друга метална индустрија:  25, 26, 27, 28, 29, 30 

Останати индустрии 16, 41, 42, 43 

 

ПРИДОНЕС НА ИНДУСТРИЈАТА ВО ЕКОНОМИЈАТА 

Индустријата во Македонија во континуитет го зголемува своето учество во БДП кое во 2017 година 

изнесува 21%. Во период 2011-2017, БДП пораснал за околу 14%, додека додадената вредност на 

индустријата во БДП пораснала за 29%. Индустријата во која влегува и Градежништвото (останати 

индустрии) најмногу придонесува (49% во 2017) во додадената вредност на вкупната индустрија во 

Македонија (Слика 1). Потоа следуваат: Инженерство и друга метална индустрија со околу 15%, 

Прехранбена индустрија, пијалаци и тутун со 11% и Текстилна индустрија и кожарство со 10% во 2017 

година. Од друга страна, Индустријата за железо и челик и Индустријата за хартија и печатење 

учествуваат со по околу 2% во вкупната додадена вредност од индустријата во 2017 година. Од вкупниот 

број на деловни субјекти кои придонесуваат во додадената вредност во БДП, 18% во 2019 година 

припаѓаат на Индустријата (Рударство и вадење на камен, Преработувачка индустрија и Градежништво 

од Слика 2).  

Слика 1. Додадена вредност во БДП по индустрија   

 

Слика 2. Број на деловни субјекти по сектори  

 

Вкупниот број на вработени во Македонија во 2018 година изнесува околу 760.000 (40% жени), од кои во 
Индустријата се околу 30% (Рударство и вадење на камен, Преработувачка индустрија и Градежништво од Слика 3). Од 
вкупниот број на вработени во Индустријата 36% се жени. Учеството на вработените во Индустријата во вкупниот број 
на вработени е генерално константно во периодот 2011-2018 година. Од друга страна, ДЗС редовно спроведува анкета на 
одреден број на деловни субјекти според која го одредува бројот на вработени по оддели (НКД). Според оваа анкета, во која 
не се опфатени сите субјекти, особено во делот на Земјоделство, шумарство и рибарство, вкупниот број на вработени е 
околу 567.000 (Слика 4). Она што е од интерес на оваа студија е бројот на вработени по индустриски гранки. Во 2018 година, 
29% од вработените се во Текстилната индустрија, 24% во Останати индустрии, 22% во Инженерство и друга метална 
индустрија и 12% во Прехрамбена индустрија, пијалоци и тутун ( 

Слика 5). Најголем пораст на вработените има во Инженерство и друга метална индустрија, чии удел од 

11% во 2011 се зголемил на 22% во 2018 година.   

Слика 3. Број на вработени по сектори на дејност 

 
Слика 4. Број на вработени по сектори и оддели според анкетата на ДЗС (Број на вработени според сектори и оддели на 
дејности)  

Слика 5. Број на вработени (во илјада) по индустрија според анкетата на ДЗС (Број на вработени според сектори и оддели 
на дејности) 

 

 

ПОТРОШУВАЧКА И ЕНЕРГЕТСКА ЕФИКАСНОСТ ВО ИНДУСТРИЈАТА 

Индустријата во БДП учествува со 21% во 2017 година, но значајно придонесува и во потрошувачката на 

енергија и во периодот кога работела целата Индустрија (пред да има интервенции во делот на 

исполнување на еколошките стандарди) учествувала со 30% во финалната потрошувачка на енергија 

(Слика 6). Во 2018 година, нејзиното учество е намалено на 22%. Во поглед на финалната 

потрошувачката по гранки, Индустријата за железо и челик има далеку најголемо учество во целиот 

период и во 2018 година тоа изнесува 44% (Слика 7). Од друга страна, четирите индустрии кои најмногу 

учествуваат во додадената вредност од индустријата во БДП (Останати индустрии, Инженерство и друга 

метална индустрија, Прехранбена индустрија, пијалаци и тутун и Текстилна индустрија и кожарство) во 

финалната потрошувачка на енергија во 2018 учествуваат со само 22%. Истото ова може да се потврди 

и од приказот за енергетската интензивност на различните индустриски гранки, врз основа на 

потрошувачката по индекс на раст на индустриското производство (Слика 8). Имено, забележително е 

дека Индустријата за железо и челик има далеку најголема енергетска интензивност споредено со 

останатите индустриски гранки. 

Слика 6. Финална потрошувачка на енергија по сектори (во ktoe) 

 
Слика 7. Финална потрошувачка на енергија по индустриски гранки (во ktoe) 

 

Слика 8. Енергетска интензивност (потрошувачка/индекс на раст на индустриското производство) 

И покрај што енергетската интензивност покажува колку енергија е потребно за да се произведе единица 

производ, со нејзина помош може да се следи и енергетската ефикасност во секоја од индустриите. Се 

гледа значајно подобрување во поглед на енергетска интензивност на Индустријата за железо и челик, 

особено по 2014 година кога започнува процесот на раздвојување на потрошувачката на енергија од 

индексот на индустриско производство што може да се забележи од Слика 8 и од Слика 9 каде е даден 

подетален приказ по индустриски гранки. Значајно подобрување има и во Индустријата за градежен 

материјал, стакло и керамика, Прехранбената индустрија и Индустријата за инженерство и друга метална 

индустрија. Една од целите на оваа студија е овој тренд на подобрување на енергетската ефикасност да 

продолжи, со што ќе се зголеми индексот на индустриско производство, а потрошувачката на енергија ќе 

остане иста или ќе се намали. 

Слика 9. Потрошувачка на енергија и индекс на индустриско производство по индустриска гранка 

ЕМИСИИ НА СТАКЛЕНИЧКИ ГАСОВИ ОД ИНДУСТРИЈАТА 

Како што е наведено и во воведот, емисиите на стакленички гасови коишто се директно поврзани со 

Индустријата, според IPCC методологијата, се репортираат во три сектори: Енергетика (категорија 

Производни индустрии и градежништво), IPPU и Отпад (категорија Индустриски отпад и Третман и 

испуштање на отпадни води од индустријата). Може да се забележи дека во 2016 година: 

o вкупните GHG емисии од Индустријата во секторот Енергетика изнесуваат 1,037 kt CO2-eq, 

кои претставуваат околу 14% во вкупните емисии од секторот Енергетика (Слика 10, Слика 

11). Соодветно на потрошувачката на енергија по индустриски гранки и емисиите на 

стакленички гасови се најголеми во Индустријата за железо и челик и Индустријата за 

градежен материјал, стакло и керамика со учество од 52% и 28% во 2016 година, 

o вкупните GHG емисии од Индустријата во секторот IPPU изнесуваат 540 kt CO2-eq 

(Метална и Минерална индустрија), кои претставуваат 63% од вкупните емисии во IPPU 

секторот (Слика 12), 

o вкупните GHG емисии од Индустријата во секторот Отпад изнесуваат 103 kt CO2-eq, што 

претставува 16,9% од вкупните емисии во секторот Отпад (Слика 13). 

Слика 10. GHG емисии во секторот Енергетика (kt CO2-eq) Слика 11. GHG емисии по индустриски гранки (kt CO2-eq) 

 

Слика 12. GHG емисии во секторот IPPU (kt CO2-eq) Слика 13. GHG емисии во секторот отпад  

Од друга страна, IPPU секторот учествува со околу 8% во вкупните емисии на стакленички гасови, 

секторот Енергетика учествува со околу 75%, а секторот отпад со околу 6% (Слика 14). Доколку се 

соберат GHG емисиите од Индустријата од сите три сектори, се добива дека нејзиното учество е околу 

16,7% во вкупните GHG емисии во 2016 година (Слика 15). 

Слика 14. GHG емисии по сектори (kt CO2-eq) Слика 15. Учество на индустријата во вкупните GHG 
емисии (%) 

СИЛНА ИНДУСТРИЈА 

„Во новиот модерен свет големите риби не се оние кои ги јадат малите рибите,  
туку брзите риби ги јадат бавните риби“ 

Klaus Schawab 

За да може да се овозможи одржлив развој, потребно е и индустријата да допринесе во овој процес. Од 

друга страна, за индустријата да може да придонесе во одржливиот развој, потребно е компаниите да 

бидат запознаени со овој концепт. Честопати се случува раководните лица на компаниите недоволно 

внимание да посветуваат на оптималното искористување на енергентите и ресурсите. Всушност, 

компаниите покрај економскиот аспект, треба предвид да ги земат и ефектите врз животната средина и 

социјалниот аспект, за да бидат одржливи. 

Во текот на годините, од нејзиното појавување, индустријата значајно се развила и овој процес може да 

се сумира во четири главни периоди (Слика 16). Почнувајќи од воведувањето на првите машини кои 

работеле со помош на пареа и вода во фазата Индустрија 1.0, преку воведувањето на електрична 

енергија, мотори и склопувачки линии за масовно производство во фазата Индустрија 2.0 и 

воведувањето на автоматизацијата, компјутерите и електрониката во фазата Индустрија 3.0, денес во 

фаза на развој е Индустрија 4.0. Во оваа моментална фаза се нуди можноста за употреба на 

интелигентни автоматизирани уреди, вмрежување, односно поврзување на сите елементи вклучени во 

производството, нивна самостојна оптимизација и контрола на производство. Преминот во оваа фаза 

овозможува ефикасност, флексибилност и многу можности за понатамошен развој на индустријата, а со 

тоа и поголема конкурентност, подобрувања во работните услови и компатибилноста со животната 

средина. 

Според студијата “Current status of the research, development, innovation and technology transfer related to 

climate change in the Republic of North Macedonia”3, најголеми инвестиции на светско ниво се во 

информатичките технологии, биотехнологиите и климатските технологии. Но, кога станува збор за 

Индустрија 4.0, не може да се направи точна поделба помеѓу информатичките и климатските технологии 

затоа што Индустрија 4.0 е го главно водена од информатичките технологии, кои во исто време се и 

климатски технологии затоа што го ублажуваат негативното влијание на индустријата врз климатските 

промени. 

 

 

 

 

 

 

 
3 https://klimatskipromeni.mk/article/415#/index/main 

https://klimatskipromeni.mk/article/415#/index/main

Слика 16. Развој на индустријата 

 

 
 

 

Покрај технолошките подобрувања, потребно е и прилагодување на компаниите кон новите економски 

трендови. Имено, концептот којшто го применуваа компаниите до сега, се базира на линеарна економија 

(Слика 17), која пак не е во согласност со одржливиот развој. Главниот недостаток на овој концепт е што 

ресурсите се ископуваат, со што нивната количина се намалува, се искористуваат и се одлагаат, без 

повторно да бидат искористени, со што пак се зголемува и количината на отпад. Секторот индустрија е 

еден од главните коишто треба да овозможи овој концепт да се замени со концептот на циркуларна 

економија (Слика 18). Циркуларната економија подразбира реискористување на ресурсите и светски 

познатите компании, како IKEA, Caterpillar, Тarket итн. се предводници на овој концепт. Од друга страна 

циркуларната економија треба да се развива паралелно со зазеленувањето на индустријата (Табела 3). 

Ова пред се подразбира воведување на енергетска ефикасност и користење на обновливи извори на 

енергија. 

Слика 17. Линеарна економија 

Слика 18. Циркуларна економија 

 

Табела 3. Зазеленување на индустријата 

„Зазеленување на индустријата“ 

Компаниите да ја подобрат продуктивноста и грижата за животната 

средина 

Креирање на зелена индустрија 

▪ Ефикасно користење на материјали, енергија и вода 

▪ Намалување на отпадот и емисиите на 

загадувачки/штетни материи 

▪ Безбедно и одговорно управување со хемикалии, 

обновливи суровини 

▪ Некористење на токсични материи 

▪ Замена на фосилни горива со обновливи извори на 

енергија 

▪ Користење рециклирани суровини 

▪ Редизајн на производи и процеси 

▪ Намалување, повторна употреба и рециклирање (3R 

индустрии) 

▪ Технологија и опрема за контрола на загадување 

▪ Обновливи и енергетски ефикасни технологии 

▪ Промена на процесите на производство и редизајн на 

производи 

▪ Управување со отпад и обновување на ресурси 

СЦЕНАРИО БЕЗ МЕРКИ (WOM) 

„Климатските промени веќе не се далечен проблем, тоа се случува овде, се случува сега“ 

Barack Obama 

Сценариото без мерки, во однос на кое се пресметува придонесот на секоја мерка за намалување на 

емисиите на стакленички гасови, како и на локалните емисии, е исто со сценариото без мерки од TBUR 

и Стратегијата за енергетика до 2040 година, делот за енергетска ефикасност. Детален приказ на ова 

сценарио е даден во овие два документи, а во рамките на оваа студија се издвојува делот за 

Индустријата. 

Во ова сценарио, финалната потрошувачка на енергија во Индустријата се зголемува за 184% во 2040 

во однос на 2017 година (година која е користена како базна при моделирање), а јагленот и електричната 

енергија ќе останат да бидат главни енергенти (Слика 17). Дополнително, Индустријата за железо и челик 

ќе остане со најголемо учество во финалната потрошувачка на енергија, достигнувајќи 56% во 2040 

година (Слика 18).   

Слика 19. Финална потрошувачка на енергија во 
индустријата по енергенти (во ktoe) 

Слика 20. Финална потрошувачка на енергија во 
индустријата по индустриски гранки (во ktoe) 

o Емисиите од секторот Отпад ќе се зголемат за скоро 1,5 пати во 2040 во однос на 2017 

година, а емисиите од Индустријата (Индустриски отпад + Третман и испуштање на 

отпадни води од индустријата) ќе се зголемат за 2 пати во истиот период (Слика 23). 

Слика 21. GHG емисии во секторот Енергетика (kt CO2-eq) 

 

Слика 22. GHG емисии во секторот IPPU (kt CO2-eq) Слика 23. GHG емисии во секторот отпад  

 

Од друга страна, вкупните емисии во ова сценарио ќе се зголемат за околу 75% во 2040 во однос на 2017, 

со доминантно учество на секторот Енергетика (Слика 24). Учеството на Индустријата во вкупните 

емисии ќе се зголеми од околу 15% во 2017, на околу 19% во 2040 година (Слика 25). 

Слика 24. GHG емисии по сектори (kt CO2-eq) Слика 25. Учество на индустријата во вкупните GHG 
емисии (%) 

 

Соодветно на зголемувањето на GHG емисиите, ќе се зголемат и локалните емисии од секој тип на 

загадувач. Од Индустријата во секторот Енергетика локалните емисии ќе се зголемат за околу 2,7 пати 

во 2040 во однос на 2020 година (Слика 26). Количината на локални емисии е пресметана согласно Tier 

1 методологијата која зависи од потрошувачката на енергенти. Но, колкав дел од оваа количина ќе биде 

испуштена во воздух зависи и од вградената технологија согласно еколошките стандарди кои треба да 

ги исполнат деловните субјекти. 

Слика 26. Локални емисии  

МОЖНОСТИТЕ ВО ИНДУСТРИЈАТА  

“Светот што го создадовме е производ на нашето размислување. Ако сакаме да го промениме 
свeтот, треба да го промениме размислувањето”. 

Albert Einstein 

Можностите во индустријата за намалување на потрошувачката на енергија, а со тоа и намалување на 

трошоците и емисиите се многубројни. Во рамките на оваа студија голем број на мерки и политики се 

сумирани и распоредени во осум групи, од кои седум се во секторот Енергетика, а една од секторот 

Отпад. Дополнително, некои од овие групи се разгранети во повеќе политики и мерки, со цел нивно 

подетално моделирање и увидување на нивниот индивидуалниот ефект:  

1. Управување со енергијата  

2. Меки мерки  

3. Енергетски перформанси на зграда 

a. Осветлување 

б. Греење, ладење и вентилација (HVAC – heating, ventilation and air conditioning) 

в. Изолација, прозори и врати 

4. Мотори 

а. Соодветно одржување и користење на постојните мотори 

б. Замена на мотори 

в. Замена на компресори за воздух 

г. Замена на пумпи 

5. Воведување на CO2 такса 

6. Промена во дизајнот на процесот 

а. Промена на гориво 

б. Системи за пареа 

в. Ладење  

7. Фотонапонски електроцентрали на кров 

 8. Подобрено управување со отпадот и материјалите 

1. УПРАВУВАЊЕ СО ЕНЕРГИЈА 

Опис: Системите за управување со енергијата може да се дефинираат како множество од меѓусебно 

поврзани алатки за следење, контрола и оптимизација на потрошувачката на енергија. Притоа, системот 

вклучува воспоставување на енергетска политика во рамките на една компанија, одредување на 

енергетски цели, како и технологии и процедури кои се потребни за да се постигнат зацртаните цели. 

Постојат многу различни исплатливи технологии на пазарот кои можат да ја подобрат енергетската 

ефикасност и со тоа да ги намалат емисиите и трошоците во различни индустрии. Идентификација на 

потребата и аплицирањето на ваквите технологии се реализира со помош на енергетското управување. 

Поради тоа, како прв чекор се препорачува воведувањето на систем за управување со енергијата, како 

предуслов за имплементација на соодветни мерки и политики.  

При енергетското управување треба да се следи структуриран процес, заснован на модел на енергетска 

зрелост, според кој мерките може да се поделат во неколку чекори, почнувајќи од оние за кои треба 

најмалку или не требаат инвестиции, до мерките кај кои инвестициските трошоци се најголеми: 

• “Домаќинско” работење. Овие се приоритетни мерки бидејќи вообичаено не чинат ништо или 

чинат многу малку и се нарекуваат меки мерки. Индивидуалните придобивки во намалувањето на 

потрошувачката на енергија од секоја од овие мерки може да бидат мали, и поради тоа често овие 

мерки можат да бидат игнорирани. Но, доколку се собере нивниот придонес, тој може да биде 

значителен.  

• Употреба на системи за контрола. Воведувањето на системи за контрола може да овозможи 

процесите да работат поблиску до своите дизајнирани контролни граници, со што може да се 

оптимизира потрошувачката на енергија. Овие системи вообичаено немаат голема инвестиција. 

Примери кои припаѓаат во оваа категорија се: контрола на температурата кај системот за 

климатизација, користење превентивно одржување и следење на состојбата за да се предвидат и 

да се спречат дефекти на опремата, намалување на вишокот на проток, следење на 

перформансите и потрошувачката на енергија на клучните единици во системот, користење на 

“variable speed drives” итн.  

• Потреба од размислување на системите (system thinking). Во индустрискиот сектор најчесто 

системите се составени од компоненти, кои се меѓусебно поврзани со цевки или кабли. Мерките во 

овој дел може да вклучат едноставни модификации, но и интеграција на потрошувачката на 

енергија во целиот систем. Примери кои припаѓаат во оваа категорија се: користење на компактни 

разменувачи на топлина, котли за искористување на отпадната топлина, користење на 

предзагревање (pre-heaters),  топлина од еден процес повторно да се искористи во друг процес, 

интензивирање на процесите, анализа на термални вишоци, отстранување на тесните грла, 

целокупна оптимизација на целиот процес за да се минимизира вкупната потрошувачка на 

енергија. 

• Промени во дизајнот на процесите и/или снабдувањето со енергија. Најголемите можности за 

заштеда на енергија, но и најголемите инвестиции и ризик се во промената на дизајнот на 

процесите и промената на снабдувањето со енергија. Примери во оваа категорија се: замена на 

производната линија со нова процесна технологија, искористување на енергијата или отпадната 

топлина во мрежа за централно греење и/или ладење, промена на типот на гориво кое се користи 

во посторојката и соодветните компоненти.  

Иако различни видови на системи за управување со енергијата постојат и се имплементираат од страна 

на компаниите, поголемиот дел од нив се заменуваат со воведувањето на ISO 50001 стандардот, во 

2011 година (моментално, најновата едиција е од 2018 година). Овој стандард ги дефинира барањата на 

системот за управување со енергија за една организација, со чија помош се овозможува постојано 

подобрување на енергетските перформанси, вклучително и енергетската ефикасност, употребата и 

потрошувачката на енергија. Стандардот овозможува рамка со чија помош организациите треба да: 

o развијат политики за поефикасно користење на енергијата, 

o постават цели за исполнување на зацртаните политики, 

o користат податоци за подобро разбирање и донесување одлуки за употребата на 

енергија, 

o ги измерат резултатите, 

o следат колку добро функционира политиката и постојано да го подобруваат 

управувањето со енергија 

ISO 50001 е многу значаен чекор во управувањето со енергија и треба да има централна улога во 

политиките за подобрување на енергетските перформанси на компаниите.  

Процесот на имплементација и одржување на систем за управување со енергија, според ISO 50001 

стандардот вклучува развој на самиот систем, внатрешна и надворешна контрола и сертификација. 

Притоа, потребно е вклучување на експерти, внатрешни и надворешни. Всушност, еден од најважните 

внатрешни ресурси е назначување на енергетски менаџер (и по можност тим за управување со енергија) 

за развој и одржување на системот за управување со енергија. Надворешните ресурси вклучуваат 

тренинг на вработените, консултантски услуги, надворешна контрола и сертификација.  

Доколку една компанија не се одлучи за воведување на ISO 50001 стандардот, тогаш за успешно 

управување со енергијата потребно е назначување на енергетски менаџер кој ќе врши енергетска 

контрола во компанијата, со што постојано ќе ја следи потрошувачката на енергија и ќе предлага 

соодветни мерки за оптимизација на истата. Енергетскиот менаџер може да биде веќе вработен во 

компанијата кој добро ги познава процесите и да биде распределен на оваа позиција, но во некои случаи 

потребно е дополнително вработување. Исто така, компанијата може да ангажира надворешен 

енергетски менаџер. 

Законска поддршка во Македонија: Според Законот за Енергетска ефикасност, сите големи компании 

(трговци) се должни да вршат енергетска контрола на секои четири години, од страна на надворешни или 

внатрешни (вработени во компанијата) овластени енергетски контролори. Според законот, со помош на 

енергетките контроли се обезбедува:  

o процена и исплатливост на можностите за намалување на потрошувачката на енергија во 

зградите, придружните (помошните) постројките, опремата и индустриските процеси;  

o утврдување на остварените заштеди како резултат од примената на мерките за 

подобрување на енергетската ефикасност и заштедата на енергија; и 

o намалување на емисиите на штетни материи во околината. 

Стандардот ISO 50001 не е задолжителен за компаниите, но доколку една голема компанија го поседува 

тогаш истата нема обврска за спроведување на енергетска контрола. Исто така, компанијата нема 

обврска за спроведување на редовна енергетска контрола доколку енергетската контрола се спроведува 

како дел од систем за управување со животната средина во рамките на интегрирана еколошка дозвола 

издадена во согласност со прописите од областа на заштитата на животната средина, доколку 

енергетската контрола ги исполнува поблиските барања пропишани со Правилникот за енергетска 

контрола на големите трговци.  

Според законот големи трговци (компании) се дефинирани како лица основани согласно Законот за 

трговски друштва кои во секоја од последните две пресметковни години, односно во првата година од 

работењето задоволиле најмалку два од можните три критериуми: 

а) просечниот број на вработени врз основа на часови на работа надминува 250 вработени, 

б) годишниот приход е над 10.000.000 евра во денарска противвредност, или 

в) просечната вредност (на почетокот и на крајот на пресметковната година) од вкупните 

средства на друштвото е повеќе од 11.000.000 евра во денарска противвредност. 

Тип на индустрија: Сите типови на индустрии 

Инвестиција: 100.000-250.000 EUR 

Студија на случај во Македонија: Со помош на UNIDO проектот во Македонија, 23 компании успешно 

го спроведоа процесот на имплементација и сертификација на ISO 50001 стандардот. Воведувањето на 

овој стандард им овозможил на компаниите да ги идентификуваат и имплементираат мерките за 

намалување на потрошувачката на енергија, притоа времето на поврат на инвестицијата е помал од три 

години. Со помош на овој стандард компаниите во периодот 2016-2017 оствариле значајни подобрувања 

на енергетските перформанси, како на пример: 

o Вардар-Доломит – 7,9% 

o Макстил – 7,5% 

o Алкалоид – 6,24% 

Со помош на проектот на USAID „Industrial Management Project“  во седумнаесет индустриски компании 

низ цела Македонија се инсталираа современи системи за управување со енергијата со кои компаниите 

можат да го регулираат користењето на енергијата.  

Дополнително, Министерството за економија изработува годишна Програмата за конкурентност, 

иновации и претприемништво, во рамките на која, помеѓу другото, се дава поддршка на компаниите за 

имплементација на мерки од областа на индустриска политика. Една од овие мерки во 2019 година е и 

надоместување на дел од трошоците за Изработка на проекти за енергетска ефикасност и/или 

воведување на стандард за енергетски менаџмент ISO 50001. Надоместокот на трошоците е во износ од 

75 % од докажаните трошоци, но не повеќе од 300.000,00 денари (~5.000 EUR) поединечно за секој 

деловен субјект. Во 2019 година, компанијата ЛАРС ДООЕЛ – Штип добила поддршка за имплементација 

на оваа мерка во износ од 236.250 денари (~3.800 EUR).  

2. МЕКИ МЕРКИ 

Опис: Во рамките на оваа група спаѓаат мерките кои подразбираат “домаќинско” работење (според 

класификацијата направена во мерката за управување со енергија). Всушност, по имплементацијата на 

мерката за управување со енергија, први мерки кои треба да се имплементираат се овие мерки кои не 

бараат или бараат многу малку инвестиции. Тие вклучуваат:  

o исклучување на работите кога не се потребни или не се користат (како светла, машини, 

итн.),  

o спроведување на добро одржување,  

o подобрување на изолацијата и  

o намалување на: протекување (пр. вода, воздух, масло, гориво, топлина, пареа итн.), отпад, 

време на мирување и загуби.  

При имплементацијата на овие мерки, од голема важност е сите вработени во компанијата активно да 

учествуваат, така што тие ќе се поттикнат не само да ги следат препораките, туку и да бидат вклучени во 

идентификација на можностите за домаќинско работење.  Активното вклучување на вработените може 

да биде потпомогнато и со нивно учество на различни обуки од оваа област. 

Тип на индустрија: Сите типови на индустрии 

Инвестиција: Занемарлива 

Студија на случај во Македонија: Со помош на UNIDO проектот во Македонија, први мерки коишто се 

имплементирани во компаниите се меките мерки, како што се: 

o Поправање на истекување на воздух во каналот за димни гасови во РЕК Битола; 

o Исклучување на светлата од другите спратови кои не се користат во текот на ноќта во 

Вардар-Доломит; 

o Системи за автоматско затворање на врати во Comfy Angel. 

Дополнително, во разговор со лицата кои беа вклучени во имплементирање на ISO 50001 во проектот од 

UNIDO во Македонија беше посочено дека честопати потенцијалот на меките мерки е многу поголем 

отколку првичните пресметки. Тоа е резултат на воспоставувањето на системите за мерење, со чија 

помош се подига свеста на вработени, а и на раководните лица за важноста и можностите за оптимално 

користење на енергијата. Еден таков пример е кога потрошувачката на енергија била намалена и до 30%, 

како резултат на исклучување на една машина во часовите кога немало процес на производство. 

Исто така, преку Програмата за конкурентност, иновации и претприемништво од Министерството за 

економија во 2019 година кофинансирани се две специјализирани обуки - Обука за воведување на 

концепт на „зазеленувње“ во преработувачката индустрија и Обука за воведување на концептот на 

циркуларна економија во преработувачка индустрија. Двете обуки се успешно реализирани.  

3. ЕНЕРГЕТСКИ ПЕРФОРМАНСИ НА ЗГРАДА 

Опис: Вообичаено, индустриските капацитети целат кон зголемување на енергетската ефикаснот преку 

подобрување на самиот процес кој користи најмногу енергија и чија што цена на инвестиција е далеку 

поголема отколку цената на самата зграда во која се наоѓа компанијата. Сепак, мерките кои ќе ги 

подобрат енергетските перформанси на зградите треба исто така да се земат предвид, бидејќи тие на 

поедноставен начин можат да ги приближат компаниите до посакувата цел за заштеда на енергија, а од 

друга страна да го подобрат конфорот и здравјето на вработените. Воедно, овие мерки може да служат 

и за подигнување на свеста кај вработените во компанијата од важноста за оптимизарење на 

потрошувачката на енергија. Во оваа група на мерки, се предвидува подобрување на перформансите на 

зградите, во главно преку подобрување на:  

• Осветлување – Замена на старите светилки (на пример, со вжарено влакно или халогени 

светилки) со нови LED светилки и можност за нивно автоматско вклучување/исклучување со 

помош на сензори; 

• Греење, ладење и вентилација – Воведување на системи за греење, ладење и вентилација со 

поголема ефикасност, како и можност за нивна автоматска регулација; 

• Изолација, прозори и врати – Замена на стари прозорци и врати со нови и поставување или 

додавање на изолација на самата зграда. 

Тип на индустрија: Сите типови на индустрии 

Инвестиција: За осветлување, греење, ладење и вентилација вообичаено инвестициите се ниски, 

додека за изолацијата, инвестицијата зависи од големината и типот на објектот, но најчесто се големи.  

Студија на случај во Македонија: По имплементацијата на меките мерки, најчесто се реализира 

мерката за осветлувањето, но и мерките за греење, ладење и вентилација, проследени со мерките за 

изолација, прозори и врати. На пример: 

o во Вардар-Доломит направена е замена на еден дел од сијалиците со LED сијалици и 

воведено е автоматско управување на системот за греење и овозможување на загревање 

на една од собите, со топлина од самиот процес; 

o Во Comfy Angel направена е замена на сијалиците со поефикасни, воведено е нивно 

автоматско вклучување/исклучување и воведена е контрола на греењето во сите работни 

простории, односно регулирање на температурата; 

o во Тораница направена е замена на еден дел од сијалиците со LED сијалици; 

o во Алкалоид направена е замена на старите прозори во главната зграда. 

4. МОТОРИ 

Опис: Моторите се компоненти кои се присутни во различни индустрии и проценето е дека низ целиот 

свет моторите сочинуваат околу 60% од потрошувачката на електрична енергија во индустријата. Тие 

може да се најдат во пумпите, вентилаторите, компресорите и во различни погони. Во рамките на оваа 

мерка, постојат четири начини како може да се заштеди енергијата потрошена од страна на моторите: 

• Соодветно одржување и користење на постојните мотори – Несоодветно одржување, 

поставување и користење на моторите може да доведе до значајни загуби на електрична енергија. 

Соодветното одржување на моторите и нивна редовна проверка е исто така многу значајна. Тоа 

вклучува: следење на состојбата на ремените и нивната затегнатост, соодветно подмачкување и 

монтажа, поправање на олабавени делови, чистење на перките доколку имаат и ладење итн. 

Подесување (pump-motor alligment) на пумпите и моторите исто така може да биде извор на загуби 

на енергија и предвремено откажување, така што оваа мерка го зема предвид и овој проблем. 

• Замена на мотори – При замената на постојните мотори со нови, секогаш треба да се купи 

најефикасен мотор што постои, затоа што цената на работењето на моторот во неговиот животен 

век е стотици, а дури и илјадници пати поголема отколку цената на самиот мотор. Според 

International Electrotechnical Commission (IEC), моторите се класифицираат според нивото на 

ефикасност (како што е прикажано на Табела 4). Покрај енергетската ефикасност, при замената на 

моторите со нови важно е тие да бидат со соодветна големина и доколку е соодветно за намената 

да бидат од типот “Variable Speed Drives”. Овој тип на мотори имаат способност да ги претворат 

фиксната фреквенција и напон, во променливи вредности, што значи дека брзината на моторот 

може да варира од нула до неговата максимална номинална брзина, така што ќе може да се 

усогласи во вистинската побарувачка на енергија во дадениот момент. Треба да се напомене дека 

во оваа група на мерки спаѓаат сите типови на мотори, освен моторите во пумпите и компресорите 

за воздух. 

• Замена на компресори за воздух – при замената на компресорите за воздух, покрај она што е 

наведено во делот на замена на мотори, особено внимание треба да се посвети на точната намена 

на компресорот, односно познавањето на околината во која тој ќе работи, да имаат соодветен 

проток на воздух, да имаат соодветен приклучок на електрична енергија. Дополнително, местото 

каде што ќе бидат сместени треба да овозможува запазување на работната температура, за да 

може истиот да постигне најдобри перформанси. 

• Замена на пумпи – она што е објаснето во делот на замена на мотори и компресори за воздух, 

важи и во делот на замената на пумпите. Дополнително на тоа, за пумпите треба да се знаат 

големините на цевките каде треба истата да биде поставена, затоа што тоа е еден од параметрите 

кој влијае на нивната ефикасност. 

Табела 4. IEC класификација на моторите 

ОЗНАКА 
НИВО НА 

ЕФИКАСНОСТ 

IE2 Стандардна ефикасност 

IE3 Висока ефикасност 

IE4 Премиум ефикасност 

IE5 Супер премиум ефикасност 

 

Тип на индустрија: Сите типови на индустрии 

Инвестиција: Соодветното одржување и користење на постојните мотори има мала инвестиција, додека 

замената на моторите има од средна до висока инвестиција во зависност од типот на моторот и неговата 

примена. 

Студија на случај во Македонија: Пример на мерки кои спаѓаат во оваа група, а се имплементирани од 

страна на Македонските компании се: 

o Инсталирање на нов ефикасен компресор со регулација на фреквенција и инсталирање на 

регулација на фреквенција на пумпа во Вардар-Доломит; 

o Испитување на затегувањето на ремените во електричните мотори во Тораница; 

o Инсталација на топлински пумпи во Comfy Angel 

 

5. ВОВЕДУВАЊЕ НА CO2 ТАКСА  

Опис: Воведување такса на СО2 емисии со цел стимулирање на помало користење или замена на 

фосилните горива и поголем продор на мерките за енергетска ефикасност. 

Тип на индустрија: Енергетски интензивни компании во сите типови на индустрии 

Инвестиција: нема 

Претпоставки: Воведување на CO2 такса во 2023 година, врз основа на предвидените цени од WEO 

2017 година. 

Законска поддршка во Македонија: Со новиот закон за Климатска акција, се разгледува можноста од 

воведување на данок на CO2.  

6. ПРОМЕНА ВО ДИЗАЈНОТ НА ПРОЦЕСОТ 

Опис: Мерките кои спаѓаат го оваа група на промена во дизајнот на процесот и снадбувањето со енергија 

имаат најголеми можности за заштеда на енергија, но се проследени и со најголеми инвестиции и ризик. 

• Промена на процесот - Воведување на понапредни технологии во индустриските процеси кои 

исто така ќе овозможат употреба на горива имаат помало негативно влијание врз животната 

средина е предвидено ва рамките на оваа мерка. Покрај големи можности за намалување на 

потрошувачката на енергија, оваа мерка може да помогне индустриите да напредуваат со многу 

побрза стапка. Се претпоставува дека воведувањето на СО2 такса најмногу ќе влијае врз промена 

на процесот, односно на горивата кои што ги користат во процесите. Како резултат на тоа, во оваа 

студија, овие две мерки се имплементирани заедно.  

• Системи за пареа – Значаен дел од индустриските процеси ја користат пареата како носител на 

енергијата. Тие вклучуваат: вриење, испарување, сушење, чистење, стерилизација, одредени 

хемиски процеси и одредена термичка обработка. Постојат различни начини на кои може да се 

подобри енергетската ефикасност на овие системи: намалување на бројот на трансформации на 

топлината, претходно загревање на водата и воздухот, користење на економајзери, изолација на 

цевките, користење на ефикасни разменувачи на топлина, минимизирање на истовременото 

греење и ладење, повторно искористување на водата и на кондензатот. 

• Ладење – системите за ладење (вклучувајќи ги и фрижидерите) се исто така вообичаени во 

индустријата. Постојат два типа на системи за ладење: преку воздух и преку вода. Овие системи 

имаа спротивна улога од системите за пареа, односно нивната цел е да се одземе топлината од 

процесите. Покрај можностите кои беа споменати за моторите и за ситемите за пареа, 

дополнително кај овие системи од голема важност е нивниот коефициент на перформанси (COP – 

Coefficient of Performance), којшто претставува мерка за нивната енергетска ефикасност. Исто 

така, кај овие системи важно е и обезбедувањето на соодветен пристап до воздухот за ладење за 

да се постигне нивната посакувана ефикасност.  

Тип на индустрија: Сите типови на индустрии 

Инвестиција: Висока 

Студија на случај во Македонија: Во оваа група во компаниите во Македонија се идентификувани 

следните мерки: 

o Поставување на економајзер на котел и замена на горивото/нови котли на биомаса 

(пелети)/гас/нафта во Comfy Angel 

o Управување со пареата и оптимизација на користењето на бојлерот во Алкалоид 

7. ФОТОНАПОНСКИ ЕЛЕКТРОЦЕНТРАЛИ НА КРОВ (ФНЕ НА КРОВ) 

Опис: Оваа мерка подразбира изградба на фотонапонски електроцентрали на крововите на 

индустриските капацитети, вклучувајќи го и концептот на произведувач-потрошувач. Главна цел на оваа 

мерка е да се намалат GHG емисиите, како и да се намали загадувањето на воздухот кои произлегуваат 

од Индустријата, но во исто време и да се зголеми инсталираниот капацитет на обновливи извори на 

енергија во државата. Се претпоставува дека потенцијалот за инсталација на фотонапонски 

електроцентрали на крововите на индустриските капацитети е 120 MW до 2040 година. 

Тип на индустрија: Сите типови на индустрии 

Инвестиција: 95 Mill. EUR 

Студија на случај во Македонија: Преку Програмата за конкурентност, иновации и претприемништво 

од Министерството за економија во 2019 година финансиски се поддржани две компании (ИГМАТОМИ 

ТЕКС ДООЕЛ и ЦВЕТКОСКИ КОМПАНИ ДООЕЛ) за Изработка на проектна документација за 

поставување на фотонапонски панели за производство на електрична енергија од обновливи извори на 

енергија во износ од 288.374 денари (~4.700 EUR) и 101.518 денари (~1.650 EUR), соодветно.  

Според Регистарот на електроцентрали за производство на електрична енергија од ОИЕ може да се 

забележи дека одредени индустриски капацитети имаат започнато со поставување на фотонапонски 

електроцентрали на крововите. Точната бројка не може да се одреди затоа што постојат одредени 

индустриски капацитети кои сеуште не се внесени во овој регистар. 

 

8. ПОДОБРЕНО УПРАВУВАЊЕ СО ОТПАДОТ И МАТЕРИЈАЛИТЕ  

Опис: Оваа мека има за цел да го намали производството на отпад, да го зголеми нивото на селекција, 

повторно искористување, рециклирање и третман на отпадот кај индустриските капацитети. Имено, секој 

индустриски капацитет потребно е да достави предлози за 1) производство на отпад, 2) селекција на 

отпад, 3) повторна употреба на отпад, 4) рециклирање на отпад, 5) третман на отпад. Целите се 

поставени во интегрирани еколошки дозволи. Целите се поставени за рамка од 5 години (прогресивни 

цели за секоја година) што ќе се ажурираат соодветно по истекот на крајниот рок.  

Тип на индустрија: Сите типови на индустрии 

Инвестиција: Не може да се одреди 

  

http://www.ea.gov.mk/index.php?option=com_content&view=article&id=679&Itemid=124&lang=mk

РЕЗУЛТАТИ ОД ПОЕДИНЕЧНИТЕ МЕРКИ 

Секоја од горе предложените мерки за намалување на емисиите на стакленички гасови од Индустријата 

во секторот Енергетика е моделирана во MARKAL-Македонија моделот, додека за мерката од секторот 

Отпад е користен IPCC софтверот. Придонесот на секоја мерка е пресметан со тоа што е направена 

споредба со WOM сценариото. Резултатите покажуваа дека, доколку се гледа придонесот на секоја мерка 

поединечно, финалната потрошувачка на енергија може да се намали за околу 28% (320 ktoe) во 2040 

година (Слика 27). Ова е во склад со голем број на студии кои покажуваат дека во секторот Индустрија 

во периодот 2020-2040 година може да се заштедат од 20-30% на финална енергија. Повеќе од половина 

од вкупните заштеди на енергија во текот на целиот период на планирање се резултат на комбинацијата 

од мерките Промена на процесот и воведување на данок на CO2 (56% во 2040 година). Со овие две мерки, 

до 2040 година, целосно се исфрла од употреба јагленот како енергент во индустријата и се заменува, 

во главно, со природен гас и електрична енергија. Мерки со голем потенцијал за намалување на 

финалната потрошувачка на енергија се и Системи за пареа (13%), Меки мерки (10%), како и HVAC 

системите (7%). Кумулативните заштеди на финална потрошувачка на енергија во периодот 2020-2040 

година изнесуваат 2.911 ktoe што е 18% од финалната потрошувачка на енергија во тој период (Слика 

28). 

 Слика 27. Заштеди на финална енергија по мерка (ktoe) 

 
Забелешка: со мерката ФНЕ на кров не се остваруваат заштеди на финална енергија 

Слика 28. Кумилативни заштеди на финална енергија за периодот 2020-2040 по мерка (ktoe)  

 
Забелешка: со мерката ФНЕ на кров не се остваруваат заштеди на финална енергија 

Со имплементирање на сите мерки се добива дека вкупните емисиите на стакленички гасови од секторот 

Енергетика ќе се намалат за околу 15% во 2040 година, во однос на WOM сценариото. Најголем придонес 

во намалувањето, повторно има мерката Промена на процесот (Слика 29).  

Слика 29. Намалување на емисиите на стакленички гасови по мерка (kt CO2-eq) 

пет мерки имаат потенцијал за намалување на локалните емисии во овој сектор. Со имплементирањето 

на мерките, емисиите на SOx и CO може целосно да се елиминираат од овој сектор (Слика 30). Како 

Слика 30. Намалување на локалните емисии по мерка  (kt) 

 
ПОТРЕБНИ ИНВЕСТИЦИИ 

Вкупните инвестиции за реализација на сите мерки се околу 1,1 милијарда EUR од кои речиси половина 

се за реализација на мерката Промена на процесот (Слика 25). Инвестициите за реализација на мерките 

во индустријата во оваа студија се за околу 500 милиони EUR повеќе споредено со предложените мерки 

во TBUR затоа што во овој извештај се анализираат и дополнителни мерки, од кои најголеми се Изолација 

(околу 200 милиони EUR) и Системи за пареа (144 милиони EUR). Од друга страна мерки со најмали 

инвестиции се Одржување на мотори и Ладење, а за Меките мерки инвестициите се занемарливи. 

Дополнително на ова, секој голем деловен субјект (согласно Законот за енергетска ефикасност) има 

потреба од инвестирање во имплементирање на стандардот 50001 или во спроведување на енергетска 

контрола на секои пет години. 

Слика 31. Вкупни инвестиции по мерка (mill. EUR) 

Изолација сите други мерки имаат негативни трошоци што значи дека овие мерки ги намалуваат GHG 

емисиите по цена која е пониска од трошоците во WOM сценариото (Слика 1). Најповолна мерка за 

имплементирање е мерката Осветлување, по која следуваат мерките Системи на пареа и Меките мерки.  

Слика 32. Специфични трошоци за 2030 (EUR/t) 

СЦЕНАРИО ЗА УБЛАЖУВАЊЕ НА КЛИМАТСКИТЕ 

ПРОМЕНИ 

“Земјата им припаѓа на секоја генерација само додека таа генерација опстојува на земјата, што значи 
дека ниту една генерација не може да направи поголеми долгови од оние што може да ги подмири за 

време на нејзиното постоење” 

Thomas Jefferson (1798) 

За да се земе предвид и интеракцијата на предложените мерки, креирано е и сценарио во кое се 
имплементирани сите мерки заедно. Во ова сценарио се добива дека финалната потрошувачка на 
енергија ќе се намали за 262 ktoe (24%) во 2040 во однос на WOM сценариото (Слика 33). Замената на процесите, што 
вклучуваат премин од јаглен (кој вклучува и нафтен петролејски кокс) кон користење на природен гас и обновливи извори на 
енергија (отпадна биомаса), доведува до најголемо намалување на финалната потрошувачка на енергија. Од друга страна, 
овој процес е проследен со зголемување на потрошувачката на природен гас за околу 240 ktoe во 2040 година, споредено со 
WOM сценарио. Со оглед дека јагленот најмногу се троши во Индустријата за железо и челик и Други индустрии (индустрија 
за градежен материјал стакло и керамика, текстилна индустрија и кожарство, инженерство и друга 
метална индустрија и останати индустрии), овие индустриски гранки најмногу придонесуваат во 
намалувањето на финалната потрошувачка на енергија (Слика 34). Воедно, овие две индустрии имаат најголем процент 
на намалување на потрошувачката на енергија (24,5%) споредено со нивната потрошувачка во WOM сценариото ( 

 

 

Слика 35).  

Слика 33. Заштеди на финална енергија по енергенти (ktoe) Слика 34. Заштеди на финална енергија по индустриски 
гранки (ktoe) 

 

Забелешка: заштедите во 2020 година се околу 11 ktoe; 

Слика 35. Намалување на потрошувачката на енергија по индустриски гранки (%) 

потрошувачката на примарна енергија, особено на јагленот кој се користи за производство на електрична 

енергија. Во 2040 година, заштедите на примарна енергија се околу 520 ktoe (7%), во однос на WOM 

сценариото (Слика 30).  

Слика 36. Заштеди на примарна енергија (ktoe) 

мерките се постигнува токму оваа цел. На Слика 37 е прикажана Индустријата за железо и челик на која 

се гледа дека доаѓа до раздвојување на растот на индексот на индустриско производство и 

потрошувачката на енергија.  

Слика 37. Финална потрошувачка и индекс на индустриско производство, во Инду. за железо и челик   

 

Како резултат на намалување на потрошувачката на примарна енергија ќе се намалат и GHG емисиите. 
Кумулативно, во периодот 2020-2040 година, вкупните GHG емисиите ќе се намалат за 20.429 ktCO2-eq ( 

 

 

 

 

 

Слика 38), што претставува намалување за 6,6% споредено со вкупните кумулативни GHG емисии во 

WOM сценариото. Гледано по години, вкупните GHG емисиите најмногу се намалуваат во периодот по 

2030 година од кога започнува и намалувањето на потрошувачката на јаглен. 

Како резултат на имплементирање на мерките предвидени во оваа студија (Слика 39), во 2040 година 

GHG емисиите, споредено во WOM сценариото: 

• од секторот Отпад ќе се намалат за 1,9%, 

• од секторот Енергетика ќе се намалат за 13%, 

• вкупните GHG емисии ќе се намалат за 10,6%. 

Слика 38. Кумулативни намалувања на вкупните GHG емисии по години (kt CO2-eq) 

 

Слика 39. Споредба на GHG емисиите во WOМ и WAM сценариото по сектори  

Емисиите на SОx во индустријата доминантно се врзани со потрошувачката на јаглен. Со тоа, таа се 

сведува на нула и емисиите на SОx од индустријата се намалуваат за околу 98% (Слика 40). 

Дополнително од истата причина има големо намалуваат и на емисиите на CO и PМ10 и тоа за околу 

85%, односно 74%.  

 

Слика 40. Намалување на локалните емисии од Индустријата во секторот Енергетика (ktoe) 

ПОТРЕБНИ ИНВЕСТИЦИИ 

За реализација на ова сценарио потребни се над една милијарда EUR (Слика 41). Најмногу средства 

потребно е да се инвестираат по 2035 година и тоа за замена на процесите кои користат јаглен.  

Слика 41. Вкупни инвестиции за реализација на сценариото и инвестиции по години (mill. EUR) 

ЗАКЛУЧОК 

Во оваа студија е направен преглед на Индустријата во Македонија, на нејзината улога во економијата, 

потрошувачката на енергија и емисиите на стакленички гасови. Од анализите на моменталната состојба 

може да се заклучи дека: 

• Индустријата во континуитет го зголемува своето учество во БДП и во 2017 учествува со 21%; 

• Индустријата во која влегува и Градежништвото (останати индустрии) најмногу придонесува (49% 

во 2017) во додадената вредност на вкупната индустрија; 

• Од вкупниот број на вработени во Македонија во 2018 година во Индустријата се околу 30% од кои 

36% се жени; 

• Индустрија во финалната потрошувачка на енергија учествувала со 22% (од кои 44% се во 

Индустријата за железо и челик) во 2018 година; 

• Генерално се забележува подобрување во поглед на енергетска интензивност (процес на 

раздвојување на потрошувачката на енергија од индексот на индустриско производство) на секоја 

од индустриските гранки; 

• GHG емисиите од Индустријата од сите три сектори учествуваат со околу 16,7% (10,3% Енергетика, 

5,4%, IPPU и 1% Отпад) во вкупните GHG емисии во 2016 година. 

Затоа што најголем дел од емисиите се од Индустријата од секторот Енергетика, во ова студија се 

предложени 7 мерки кои ќе ја зголемат енергетска ефикасност и учеството на обновливите извори за 

производство на електрична енергија во Индустријата. Дополнително, предложена е една мерка во 

секторот Отпад за подобро управување со отпадот од Индустријата. Сите мерки се во насока на 

подобрување на продуктивноста на компаниите со намалување на потрошувачката на енергија и 

емисиите. Резултатите, доколку се имплементираат предложените мерки покажуваа дека споредено со 

сценариото без мерки (WOM) во 2040 година:   

• Финалната потрошувачката на енергија од секторот Индустрија ќе се намали за 24% (што е за околу 

4 процентни поени повеќе споредено со резултатите од TBUR, што се должи на воведувањето и 

анализата на дополнителни мерки во оваа студија, како што се Изолација, Осветлување и Системи 

за пареа); 

• вкупните GHG емисии ќе се намалат за 10,6%; 

• GHG емисиите од секторот Отпад ќе се намалат за 1,9%; 

• GHG емисиите од секторот Енергетика ќе се намалат за 13%; 

• од локалните емисии, SOx ќе се намалат за 98%; 

• 1130 mill. EUR се потребни за имплементирање на предложените мерки. 

Во однос на предложените мерки, главен заклучок од оваа студија е дека прво, во рамките на секоја од 

компаниите, треба да се воведе ISO 50001 стандардот или да се спроведува редовна енергетска 

контрола, особено кај големите компании. Врз основа на тоа, треба да се одредат цели за секоја 

компанија поединечно и низа на мерки кои треба да се преземат за постигнување на истите. При 

имплементацијата на мерките, се препорачува да се започне со мерките кои имаат најмала инвестиција 

и најмал ризик, како што се меките мерки. Овие мерки често може да бидат игнорирани, поради тоа што 

нивниот поединечен ефект може да биде мал, но доколку се имплементираат сите заедно, се покажува 

дека нивниот потенцијал достигнува до 8% од вкупните намалувања на GHG емисиите од предложените 

мерки во Индустријата. Од друга страна, најголем потенцијал за намалување на потрошувачката на 

енергија, а со тоа и на GHG и локалните емисии има мерката Промена на процесот и воведувањето на 

CO2 такса. Како резултат на овие мерки потрошувачката на јаглен во секторот индустрија се отфрла и се 

заменува со природен гас и обновливи извори на енергија (отпадна биомаса). Сепак, имплементацијата 

на оваа мерка значи и најголеми инвестиции, а со тоа носи и најголем ризик.  

